
 ОБРАЗОВАНИЕ НАУКА И ИННОВАЦИОННЫЕ  ИДЕИ В МИРЕ       

     http://www.newjournal.org/                                                          Выпуск журнала № – 11   

Часть–4_ Декабрь–2022                      
33 

2181-3187 

“ELEKTROTEXNIKA” FANI BOʻYICHA LABORATORIYA 

MASHGʻULOTLARIDA AXBOROT TEXNOLOGIYALARIDAN 

FOYDALANISH SAMARASI 

 

Axmedov A.P., Mirsaatov R.M., Xudoyberganov S.B., Bazarov M., Nuriddinov S.B.  

Тоshkent davlat transport universiteti 

 

ANNOTATSIYA 

Axborot texnologiyasi insoniyat taraqqiyotining turli bosqichlarida ham mavjud 

bo’lgan boʻlsa-da, hozirgi zamon axborotlashgan jamiyatining oʻziga xos xususiyati 

shundaki, sivilizatsiya tarixida birinchi marta bilimlarga erishish va ishlab chiqarishga 

sarflanadigan kuch energiya, xomashyo, materiallar va moddiy iste’mol buyumlariga 

sarflanadigan xarajatlardan ustunlik qilmoqda, ya’ni axborot texnologiyalari mavjud 

yangi texnologiyalar orasida yetakchi oʻrinni egallamoqda. Axborot 

texnologiyalarining hozirgi zamon taraqqiyoti hamda yutuqlari fan va inson 

faoliyatining barcha sohalarini axborotlashtirish zarurligini koʻrsatmoqda. 

Kalit so'zlar: interfaol, innovatsion ta’lim, ta’lim texnologiyasi, virtual muhit. 

 

Bilim olishda, ya’ni ma’lum turdagi axborotlarni uzlashtirishda kompyuter 

tizimining yordami benixoya kattadir. Axborot qanday koʻrinishda ifodalanishidan 

qat’iy nazar, uni yigʻish, saqlash, qayta ishlash va foydalanishda kompyuter 

texnikasining rolini quyidagilar belgilaydi: 

Birinchidan, oʻqitishda yangi axborot texnologiyalaridan foydalanish standart 

(an’anaviy) tizimga nisbatan oʻquv jarayonini jadallashtirib, talabada ilmga qiziqishni 

oshiradi, ular ijodiy faoliyatini oʻstiradi, bilim berishga differentsial yondashish, 

olingan bilimlarni takrorlash, mustahkamlash va nazorat qilishni yengillashtiradi, 

talabani oʻquv jarayonining sub’ektiga aylantiradi. 

Ikkinchidan, yangi axborot texnologiyalaridan ta’lim-tarbiya jarayonida quyidagi 

shakllarda foydalanish mumkin boʻladi: 

 muayyan pedmetlarni oʻqitishda kompyuter darslari; 

 kompyuter darslari - koʻrgazmali material sifatida; 

 talabalarning guruhli va frontal ishlarini tashkillashtirishda; 

 talabalarning ilmiy izlanishlarini tashkillashtirishda; 

 talabalarning oʻqishdan boʻsh vaqtlarini toʻgʻri tashkil qilish masalalarini hal 

yetishda va x.k. 

Mehnat samaradorligining bundan keyingi oʻsishi va farafonlik darajasini 

koʻtarish, katta hajmdagi multimediya axborotini (matn, grafika, video tasvir, tovush, 

animatsiya) qabul qilish ishlashga yangi intellektual vositalar va inson mashina 

interfeyslardan foydalanish asosidagina erishish mumkin. 

http://www.newjournal.org/

Hozirgi vaqtda mamlakatimiz oliy oʻquv yurtlarida oʻquv jarayonini samarasini 

oshirish masalasiga katta e’tibor berilmoqda. Bu muammoni hal qilish oʻquv 

jarayonida yangi uslub va shakllardan foydalanish bilan bogʻliq. 

Yangi axborot texnologiyalarda “Elektrotexnika” fanidagi koʻrsatma tajribalarda, 

laboratoriya mashgʻulotlarida samarali ishlatish mumkun. Kompyuterli samarali 

oʻqitish vositalari sifatida ishlatish pedagogik texnologiyalarning imkoniyatini ancha 

kengaytiradi. Interaktiv kurslar, turli dasturlar, virtual tajriba va laboratoriya ishlar 

talabalarda “Elektrotexnika” fanini oʻqishga katta qiziqish uygʻotadi. “Elektrotexnika” 

fanini oʻqitish, uning oʻziga xos tomonlarini hisobga olganda, zamonaviy axborot 

texnologiyalarni qoʻllash uchun juda yaxshi zaminga ega. 

Yangi axborot texnologiyalarni oʻquv jarayonida samarali ishlatish ko’p jihatdan 

uslubiy masalalarni hal qilish bilan bogʻliq. “Elektrotexnika” boʻyicha chiqarilgan 

koʻp elektron qoʻllanmalar tarkibida animatsiyalar, interaktiv modellar, konstruktorlar, 

trenajerlar, virtual laboratoriya ishlari kiritilgan. Bu oʻquv vositalari talabalarni 

mustaqil ishini auditoriyada yoki uy sharoitlarida tashkil qilishga asos boʻlib, ular 

boʻyicha laboratoriya ishlariga tayyorlanishga yordam beradi. Bu oʻquv vositalari 

oʻqitish imkoniyatlari bilan farqlanadi. 

Virtual muhitda yetarli yuqori darajadagi didaktiv sifatga ega boʻlgan modellar 

taqdim etilgan. Ularning ba’zilari talabalarda tajriba oʻtkazish koʻnikmalarini 

shakllantirishga (trenajer, konstruktor), vaziyatlarni mustaqil modellash sharoitini 

yaratadi. 

“Elektrotexnika” fani boʻyicha laboratoriya mashgʻulotlarini koʻrgazmali 

tajribalarsiz tasavvur qilish qiyin. Kompyuter dasturlari bilan ishlash talabalarning 

tadqiqotchilik va ijodiy faoliyatini kuchaytiradi, ularni bilim doirasini kengaytiradi. 

“Elektrotexnika” fani boʻyicha talabalarda amaliy koʻnikmalarni shakllantirishda 

koʻrgazmali tajriba va frontal laboratoriya mashgʻulotlar katta ahamiyatga ega.  

Kompyuter yordamida o’tkazilgan laboratoriya ishlar mashg’ulotlarni samarasini 

oshiradi, xodisaning asosiy qismini bo’rttirib ko’rsatish, ikkinchi darajali omillarni olib 

tashlash, qonuniyatlarni aniqlash, kiritish ko’rsatkichlarini o’zgartirib tajribalarni 

qayta-qayta o’tkazish, natijalarni saqlash va ularga xoxlagan vaqtda qaytish 

imkoniyatlarini yaratadi. 

Kompyuter yordamida tajribalar sonini ko’p marta amalga oshirish, ya’ni turli xil 

optimallashtirish masalalarini ham amalga oshirish mumkin. Kompьyuter dasturi va 

modellar bilan ishlash talabalarda o’z bilimlarini chuqurlashtirish uchun yaxshi 

imkoniyat tug’uladi. 

“Elektrotexnika” fani bo’yicha laboratoriya mashg’ulotlarni axborot 

texnologiyalar yordamida o’tkazish quyidagi imkoniyatlarni yaratadi: 

1. Elektrotexnik jarayon va qonuniyatlarni chuqurroq tushinish, hamda 

olingan bilimlarni amalda qo’llashni o’rganish; 

http://www.newjournal.org/

2. O’qitishda shaxsga yo’naltirilgan usulni amalga oshirish; 

3. Talabalarni bilimini umumlashtirish; 

4. Talabalarda kompьyuterdan foydalanishga qiziqish uyg’otish; 

5. Talabalarning tadqiqotchilik faoliyatini kuchaytirish. 

Shu bilan birga, shuni alohida ta’kidlash lozimki kompyuter yordamida 

o’tkaziladigan tajribalar, amalda qo’l bilan o’tkaziladigan tajribalarni o’rnini bosa 

olmaydi, ularni to’ldiradi va imkoniyatlarini kengaytiradi. 

